
IIl. OUTRAS DISPOSICIONS
CONSELLERIA DE MEDIO AMBIENTE E CAMBIO CLIMATICO

ORDE do 20 de decembro de 2024 pola que se establecen as bases reguladoras
das axudas para fomentar a adopcion de animais domésticos de compaiiia
abandonados acollidos nos centros de recollida autorizados da Comunidade
Auténoma de Galicia, e se procede a stia convocatoria para o ano 2025 (cddigo
de procedemento MT811C).

A proteccion e benestar dos animais de compania regulase en Galicia a través da
Lei 4/2017, do 3 de outubro, de proteccion e benestar dos animais de compania en Galicia
e polo Decreto 153/1998, do 2 de abril.

Esta normativa recolle as minimas atencions que deben recibir os animais, desde o
punto de vista hixiénico-sanitario, co fin de garantirlles uns minimos de bo trato, fixando
como principio fundamental de proteccién o da posesion ou tenza responsable, asi como
0s requisitos que deben cumprir os animais para a sua adopcion, entre eles, que provefan
dun centro de recollida autorizado e que sexan entregados identificados e esterilizados.

A Lei 4/2017, do 3 de outubro, establece que corresponde as administracions locais a
recollida de animais abandonados nos seus respectivos termos municipais, para os cales
0 seu destino prioritario sera a sua adopcion, e regula no seu artigo 24 os requisitos mini-
mos que deben cumprirse para a adopcion dos animais domésticos abandonados, entre
os cales se inclue, que o animal doméstico provefia dun centro de recollida autorizado e
que sexa declarado apto para a adopcion polo veterinario ou veterinaria responsable do
centro de recollida en que estea. Ademais destes requisitos, os animais deben ser en-
tregados en adopcién identificados, vacinados, desparasitados e esterilizados, segundo
prescricion da veterinaria ou veterinario responsable, co fin de garantir o seu correcto
estado hixiénico-sanitario.

A Lei 4/2017, do 3 de outubro, tamén determina que a adopcion debera ser gratuita,
sen prexuizo de que o propio centro de recollida poida repercutir sobre quen o adopte os
custos derivados dos tratamentos fornecidos, da identificacion e da esterilizacion, segundo
proceda.

Ademais do anterior, a Lei 7/2023, do 28 de marzo, de proteccién dos dereitos e o be-
nestar dos animais, que entrou en vigor o 29 de setembro de 2023, introduce entre outras
novidades a obriga por parte das comunidades autbnomas da elaboracion de programas

territoriais de proteccion animal, que deberan incluir medidas orientadas a eliminar os ma-
los tratos animais e a reducir o abandono de animais de compania e abordaran, entre
outros aspectos, o fomento da adopcion de animais de compafia.

Este novo contexto normativo supora un maior esforzo no compromiso da Administracion
autondmica galega en relacion coa atencién aos animais abandonados, e sera necesario
facilitar o acceso a axudas que permitan fomentar a adopcién dos animais abandonados
recollidos nestes centros, dando asi unha resposta axeitada a estas novas necesidades e
complementando, por outra banda, o compromiso xa adquirido pola Xunta de Galicia des-
de a aprobacién da Lei 4/20217, do 3 de outubro, mediante as lifas de axudas establecidas
para apoio as administracions locais e as entidades de proteccion animal.

A Conselleria de Medio Ambiente e Cambio Climatico, de acordo co establecido no
Decreto 137/2024, do 20 de maio, polo que se establece a sua estrutura organica, ten atri-
buidas, entre outras, as competencias relativas a aplicacién de medidas de proteccién de
animais domésticos e salvaxes en catividade en Galicia.

O réxime xeral das axudas e subvencions nas administracions publicas establécese
nas disposicions basicas da Lei 9/2007, do 13 de xufo, de subvencions de Galicia. A nivel
regulamentario, a norma principal constitiea o Decreto 11/2009, do 8 de xaneiro. Esta orde
cumpre coas exixencias da citada normativa.

En virtude do anterior, en concordancia co disposto no artigo 27.15 do Estatuto de auto-
nomia e en uso das atribucidons que me confire o artigo 34 da Lei 1/1983, do 22 de febreiro,
de normas reguladoras da Xunta e da sua Presidencia,

DISPONO:
Artigo 1. Obxecto e principios de aplicacion

1. Esta orde ten por obxecto establecer as bases reguladoras dunha lifia de axudas
destinadas a fomentar a adopcion de animais domésticos de compafia abandonados aco-
llidos nos centros de recollida autorizados da Comunidade Auténoma de Galicia, asi como
efectuar a sua convocatoria para o ano 2025 (codigo de procedemento MT811C).

2. Para os efectos do disposto na epigrafe anterior, entenderanse por animais domés-
ticos de compafia os pertencentes as especies canina e felina, e por animal entregado
en adopcion o animal doméstico abandonado que foi cedido en adopcion nun centro de

recollida autorizado e que consta correctamente inscrito a nome da persoa adoptante no
Rexistro Galego de Identificacion de Animais de Compania (en diante, Regiac), segundo o
recollido no artigo 4.7 da Lei 4/2017, do 3 de outubro.

3. Estas axudas tramitaranse en réxime de publicidade, transparencia, concorrencia,
obxectividade, igualdade e non-discriminacién, con eficacia no cumprimento dos obxec-
tivos fixados e eficiencia na asignacion e utilizacion dos recursos publicos. Asi mesmo,
resultaran de aplicacion os preceptos da Lei 9/2007, do 13 de xufo, de subvenciéns de
Galicia.

Artigo 2. Actuaciones subvencionables

Seran actuacions subvencionables ao abeiro desta orde os custos derivados da identifi-
cacion, esterilizacion, desparasitacion e vacinacion, segundo proceda, que o propio centro
de recollida ou un centro veterinario colaborador deste poida repercutir sobre quen adopte
un animal doméstico de compania abandonado acollido nun dos centros de recollida auto-
rizados na Comunidade Auténoma de Galicia.

Alistaxe de centros de recollida autorizados en Galicia esta disponible para a sia consulta
publica no portal web da Conselleria de Medio Ambiente e Cambio Climatico na seguinte li-
gazon: https://cmatv.xunta.gal/seccion-tema/c/CMAOT _Conservacion?content=Direccion_
Xeral _Conservacion_Natureza/Animais_domesticos_e salvaxes/seccion.
html&std=Inscricion_dun_establecemento.html&sub=Rexistro_de_establecementos_e
de_asociacions/

Artigo 3.  Ambito temporal

O periodo subvencionable comprende as adopcions que se produzan desde o 1 de ou-
tubro de 2024 ata o 30 de setembro de 2025, incluido.

Artigo 4. Persoas beneficiarias

1. Poderan ser beneficiarias as persoas fisicas que acrediten a adopcién dun animal
doméstico de compafiia abandonado que provefia dalgun dos centros de recollida au-
torizados da Comunidade Auténoma de Galicia, ademais de cumprirse con respecto ao
animal obxecto de adopcién os requisitos establecidos no artigo 24.2 da Lei 4/2017, do 3
de outubro.

2. Entenderase, para os efectos desta orde, que un animal foi adoptado por unha persoa
cando, rematado o proceso de identificacion e inscricion no Regiac regulado na Lei 4/2017,
do 3 de outubro, e no Decreto 90/2002, do 28 de febreiro, polo que se regula a tenza de
animais potencialmente perigosos na Comunidade Auténoma de Galicia e se crean os
rexistros galegos de identificacion de animais de compania e potencialmente perigosos
e de adestradores caninos, conste como persoa titular do animal no citado rexistro. Non
seran consideradas como validas as adopciéns para as cales non se rematou o proceso de
inscricidon no Regiac por causas imputables a persoa adoptante.

3. Ademais do anterior, deberan cumprirse os requisitos establecidos no artigo 24.3 da
Lei 4/2017, do 3 de outubro.

Artigo 5. Requisitos exixibles as persoas beneficiarias

1. As persoas beneficiarias deberan cumprir coas obrigas establecidas no artigo 11 da
Lei 9/2007, do 13 de xufio, e non estar incursas en ningunha das circunstancias previstas
no seu artigo 10.

2. Non poderan obter a condicidon de beneficiarias as persoas fisicas que tenan san-
cions firmes pendentes de pagamento na via administrativa por infraccions tipificadas na
Lei 50/1999, do 23 de decembro, sobre o réxime xuridico da tenza de animais potencial-
mente perigosos; na Lei 4/2017, do 3 de outubro, ou na Lei 7/2023, do 28 de marzo.

3. As persoas beneficiarias destas axudas deberan comprometerse a non realizar a
transmisién do animal a outra persoa distinta durante toda a vida do animal, agas nos su-
postos de falecemento da persoa titular do animal adoptado, imposibilidade para continuar
coa sua atencion e coidado por motivos de enfermidade, incapacidade sobrevida ou de
vulnerabilidade econdmica debidamente xustificados mediante certificado de defuncion,
informe médico ou dos servizos sociais.

4. No suposto de que o animal adoptado tefia a consideracion de animal potencialmen-
te perigoso consonte o establecido no artigo 16 da Lei 4/2017, do 3 de outubro, a persoa
beneficiaria debera contar coa licenza municipal para a tenza e custodia deste tipo de ani-
mais, de conformidade co recollido no artigo 17 da antedita lei.

Artigo 6. Contia da axuda

1. O importe maximo da axuda sera de 150 €/animal da especie canina adoptado e
de 125 €/animal da especie felina adoptado. En todo caso, a contia da subvencion non
podera ser nunca superior ao custo da accion subvencionable.

2. O nimero maximo de animais polos cales se podera percibir a axuda sera dun maxi-
mo de dous (2) animais por persoa.

3. A contia das axudas esta condicionada, en todo caso, a existencia de dispoiiibilidade
orzamentaria.

Artigo 7. Compatibilidade

As axudas previstas nesta orde seran compatibles con outras subvenciéns de calquera
outra Administracion publica para as mesmas finalidades, sempre e cando a suma das
subvencions concedidas non supere o importe total dos gastos conforme o establecido no
artigo 17.3 da Lei 9/2007, do 13 de xufo.

Artigo 8. Prazo de presentacion de solicitudes

O prazo de presentacion das solicitudes sera desde o dia seguinte ao de publicacion
desta orde no Diario Oficial de Galicia ata o 30 de setembro de 2025.

Artigo 9.  Solicitudes

1. As solicitudes presentaranse preferiblemente por via electrénica a través do formula-
rio normalizado dispofiible na sede electronica da Xunta de Galicia, https://sede.xunta.gal

Opcionalmente, poderanse presentar presencialmente en calquera dos lugares e dos
rexistros establecidos na normativa reguladora do procedemento administrativo comun.

Para a presentacion electrénica podera empregarse calquera dos mecanismos de iden-
tificacion e sinatura admitidos pola sede electrénica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

2. As solicitudes dirixiranse a Direccion Xeral de Patrimonio Natural da Conselleria de
Medio Ambiente e Cambio Climatico.

3. A solicitude da axuda, segundo o anexo | desta orde (cddigo de procedemen-
to MT811C), inclue as seguintes declaracidns da persoa solicitante:

a) Declaracion do total das solicitudes de axudas solicitadas ou concedidas, para o mes-
mo fin, das distintas administracions publicas.

b) Declaraciéon da conta bancaria para a transferencia bancaria.

c) Declaraciéon de que todos os datos contidos na solicitude e nos documentos que se
achegan son certos.

d) Declaracion de non estar incursa en ningunha das circunstancias previstas no ar-
tigo 13 da Lei 38/2003, do 17 de novembro, xeral de subvencions, nin en ningunha das
situacions previstas no artigo 10 da Lei 9/2007, do 13 de xufio.

e) Declaracion de non estar incursa en ningunha clase de inhabilitaciéon para a obten-
cion de axudas previstas nos numeros 2 e 3 do artigo 10 da Lei 9/2007, do 13 de xufio, de
subvencions de Galicia.

f) Declaracion de estar ao dia no pagamento de obrigas por reintegro de subvencions,
conforme o artigo 10.2.g) da Lei 9/2007, do 13 de xufio, de subvenciéns de Galicia, e o ar-
tigo 9 do Regulamento de subvenciéns de Galicia, aprobado polo Decreto 11/2009, do 8 de
xaneiro, polo que se aproba o Regulamento da Lei 9/2007, do 13 de xufio, de subvencions
de Galicia.

g) Declaracion responsable de non ter sanciéns firmes pendentes de pagamento na via
administrativa por infraccions tipificadas na Lei 50/1999, do 23 de decembro, na Lei 4/2017,
do 3 de outubro, ou na Lei 7/2023, do 28 de marzo.

h) Compromiso de non realizar a transmisién do animal a outra persoa distinta da per-
soa beneficiaria durante toda a vida do animal, agas nos supostos de falecemento do titular
do animal adoptado, imposibilidade para continuar coa sua atencion e coidado por motivos
de enfermidade, incapacidade sobrevida ou de vulnerabilidade econémica debidamente
xustificados mediante informe médico ou dos servizos sociais.

4. A solicitude para ser persoa beneficiaria da axuda levara implicita a autorizacion, no
suposto de que se lle conceda a axuda solicitada, para a inscricion no Rexistro Publico de
Axudas, Subvenciéns, Convenios e de Sancions dependente da Conselleria de Facenda e
Administracion Publica, dos datos facilitados & Xunta de Galicia na sua solicitude. Non obs-
tante, as persoas ou entidades solicitantes poderan denegar expresamente o seu consen-
timento a inscricién dos seus datos no Rexistro Publico de Subvencidéns cando concorran
algunhas das circunstancias previstas na alinea d), numero 2 do artigo 15 da Lei 9/2007,
do 13 de xufio, de subvenciéons de Galicia.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




CVE-DOG: g97qgmi0-k634-t0g5-wfd4-txhdhu3qwrh6

DOG Diario Oficial de Galicia

DOG NUm. 16 Venres, 24 de xaneiro de 2025 Pax. 6657

+ + +
+ + +

Artigo 10. Documentacion complementaria

1. As persoas interesadas deberan achegar coa solicitude (anexo |) a seguinte docu-
mentacion complementaria:

a) Acreditacion da persoa representante que asine a solicitude, cando proceda, por
calquera dos medios sinalados no artigo 5 da Lei 39/2015, do 1 de outubro, do procede-
mento administrativo comun das administracions publicas, e do artigo 32 do Real decre-
to 203/2021, do 30 de marzo, polo que se aproba o Regulamento de actuacion e funciona-
mento do sector publico por medios electrénicos.

b) Certificado do persoal facultativo veterinario, segundo o modelo do anexo Il, que
preste 0s seus servizos para o centro de recollida autorizado en que se encontra o animal
e no cal se recollan os seguintes aspectos:

* Centro de recollida autorizado onde se realiza a adopcidn.
* Que o animal foi declarado apto para a adopcién.

* Procedementos e tratamentos obrigatorios realizados e completados, segundo pro-
ceda:

— Identificacion do animal segundo o artigo 12 da Lei 4/2017, do 3 de outubro.
— Esterilizacién cirurxica.
— Tratamentos profilacticos: desparasitacion e vacinacion.

No caso de que non fose realizado ningun dos citados procedementos e tratamentos
obrigatorios, segundo o artigo 24.2.c) da Lei 4/2017, do 3 de outubro, debera indicarse o
motivo.

c) Copia da factura ou documentos de valor probatorio equivalente en que se detallen os
custos derivados dos tratamentos profilacticos fornecidos (desparasitacion e vacinacion),
da identificacién e da esterilizacion, segundo proceda, emitida a nome da persoa adoptan-
te. O citado documento vira acompanado da xustificacion do pagamento efectivo dos gas-
tos en que se incorreu, a través da copia da transferencia bancaria, certificacion bancaria
ou extracto de pagamento. Non obstante, para estes efectos, e consonte o disposto no arti-
go 42.3 do Regulamento da Lei 9/2007, do 13 de xufio, de subvencidons de Galicia, no caso

de importes inferiores a 1.000 €, a documentacién acreditativa do gasto e do pagamento
podera consistir no correspondente xustificante de recepcion do provedor.

d) Copia da solicitude de inscricion ou de troco de persoa propietaria no Regiac.
e) No suposto dos animais considerados como potencialmente perigosos:
» Copia da licenza municipal expedida a nome da persoa adoptante.

» Certificado sanitario, expedido por persoal facultativo veterinario da situacion sanitaria
do animal e a inexistencia de enfermidades ou sintomas que o poidan facer potencialmente
perigoso, asi como que o animal carece de lesions ou cicatrices que poidan estar relacio-
nadas coa utilizacion do animal en pelexas ou outras actividades prohibidas.

2. De conformidade co artigo 28.3 da Lei 39/2015, do 1 de outubro, do procedemento
administrativo comun das administracions publicas, non sera necesario achegar os docu-
mentos que xa foran presentados anteriormente pola persoa interesada ante calquera Ad-
ministracion. Neste caso, a persoa interesada debera indicar en que momento e ante que
organo administrativo presentou os ditos documentos, que seran obtidos electronicamente
a través das redes corporativas ou mediante consulta as plataformas de intermediacion de
datos ou outros sistemas electrénicos habilitados para o efecto, agas que conste no proce-
demento a oposicidén expresa da persoa interesada.

De forma excepcional, se non se puidesen obter os citados documentos, poderaselle
solicitar novamente a persoa interesada a sua achega.

3. A documentacién complementaria presentarase preferiblemente por via electrénica.

Opcionalmente, as persoas interesadas poderan presentar a documentacién comple-
mentaria presencialmente en calquera dos lugares e rexistros establecidos na normativa
reguladora do procedemento administrativo comun.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa ou
existan dubidas derivadas da calidade da copia, a Administracion podera solicitar de ma-
neira motivada o cotexo das copias achegadas pola persoa interesada, para o cal poderan
requirir a exhibicién do documento ou da informacién orixinal.

4. Sempre que se realice a presentacion de documentos separadamente da solicitude,
deberase indicar o codigo e o 6rgano responsable do procedemento, o nimero de rexistro
de entrada da solicitude e o numero de expediente, se se dispdn del.

Artigo 11.  Comprobacién de datos

1. Para tramitar este procedemento consultaranse automaticamente os datos incluidos
nos seguintes documentos en poder da Administracion actuante ou elaborados polas admi-
nistracions publicas, agas que a persoa interesada se opofia a sua consulta:

a) DNI/NIE da persoa solicitante.
b) DNI/NIE da persoa representante.
c) Certificado de estar ao dia no cumprimento das obrigas coa Seguridade Social.

d) Certificado de estar ao dia no cumprimento das obrigas coa Axencia Estatal da Admi-
nistracion Tributaria (AEAT).

e) Certificado de estar ao dia no cumprimento da obrigas coa Facenda da Comunidade
Auténoma de Galicia.

f) Inscricion do animal adoptado no Regiac.

g) Non ter sancions firmes pendentes de pagamento na via administrativa por infrac-
cions tipificadas na Lei 50/1999, do 23 de decembro, sobre o réxime xuridico da tenza de
animais potencialmente perigosos; na Lei 4/2017, do 3 de outubro; ou na Lei 7/2023, do
28 de marzo.

h) Non estar inhabilitado para a tenza de animais.
i) Concesions de subvencions e axudas.
j) Inhabilitacions para obter subvencions e axudas.

2. No caso de que as persoas interesadas se opofian a consulta, deberan indicalo no
recadro correspondente habilitado no formulario e achegar os documentos.

Cando asi o exixa a normativa aplicable, solicitarase o consentimento expreso da per-
soa interesada para realizar a consulta.

3. Excepcionalmente, no caso de que algunha circunstancia imposibilite a obtencion dos
citados datos, poderaselles solicitar as persoas interesadas que presenten os documentos
correspondentes.

Artigo 12.  Tramites administrativos posteriores a presentacion da solicitude

A sede electrénica da Xunta de Galicia permitelles as persoas interesadas realizar tra-
mites electronicos con posterioridade ao inicio do expediente, accedendo a Carpeta cidada
da persoa interesada. Opcionalmente, as persoas interesadas tamén poderan realizar os
ditos tramites presencialmente en calquera dos lugares e dos rexistros establecidos na
normativa reguladora do procedemento administrativo comun.

Artigo 13. Notificacion

1. As notificaciéns de resolucions e actos administrativos efectuaranse preferentemente
por medios electrénicos. As persoas interesadas poderan decidir e comunicar en calquera
momento que as notificacions sucesivas se efectuen ou deixen de efectuar por medios
electronicos mediante os modelos normalizados dispofiibles.

2. A persoa interesada debera manifestar expresamente a modalidade escollida para a
notificacion (electronica ou en papel) no formulario.

3. No caso de optar pola notificacion en papel, efectuarase a notificaciéon segundo o
establecido na normativa reguladora do procedemento administrativo comun.

4. De conformidade co artigo 45.2 da Lei 4/2019, do 17 de xullo, de administracién
dixital de Galicia, as notificacidns electrdnicas realizaranse mediante a comparecencia
na sede electronica da Xunta de Galicia e a través do Sistema de notificacidn electrénica
de Galicia-Notifica.gal. Este sistema remitiralles as persoas interesadas avisos da posta
a disposicién das notificacions a conta de correo e/ou teléfono mobil que consten na soli-
citude. Estes avisos non teran, en ningun caso, efectos de notificacion efectuada e a sua
falta non impedira que a notificaciéon sexa considerada plenamente valida.

5. As notificacions por medios electrénicos entenderanse realizadas no momento en que
se produza o acceso ao seu contido, e entenderanse rexeitadas cando transcorran dez (10)
dias naturais desde a posta & disposicion da notificacion sen que se acceda ao seu contido.

6. Se o envio da notificacion electrénica non for posible por problemas técnicos, efec-
tuarase a notificacion polos medios previstos na normativa reguladora do procedemento
administrativo comun.

Artigo 14. Procedemento de concesion
1. A concesion das axudas tramitarase en réxime de concorrencia non competitiva.
2. O procedemento de concesion iniciarase coa presentacion da solicitude de axuda.

3. A orde de prelacion entre as solicitudes presentadas que reunen os requisitos esta-
blecidos sera por orde rigorosa da data de presentacién da solicitude.

Para os efectos de determinar a prelaciéon temporal, a data para ter en conta sera a
data e hora de presentacion da solicitude. No caso de presentacién de achegas ou de que
a solicitude requira emenda, teranse en conta a data e a hora en que a persoa solicitante
presente correctamente toda a documentacion e a informacién requirida.

No caso de que mais dunha solicitude tefia a mesma data de presentacién, prevalecera
a solicitude cuxa data e hora de presentacién fosen anteriores segundo conste no Rexistro
Electronico Xeral e, en ultimo caso, prevalecera aquela a cal o sistema lle asignase auto-
maticamente o numero de entrada mais baixo.

4. Estas axudas tramitaranse mediante o procedemento abreviado, ao abeiro do arti-
go 22 da Lei 9/2007, do 13 de xuho, de subvenciéns de Galicia.

Artigo 15. Tramitacién

1. As solicitudes remitiranselle & Direccidn Xeral de Patrimonio Natural da Conselleria
de Medio Ambiente e Cambio Climatico. O Servizo de Conservacion da Biodiversidade
examinara e revisara a documentacion acompanante que se especifica no artigo 10 desta
orde.

2. No caso de que se detecten erros ou omisions, requirirase a persoa solicitante para
que, no prazo de dez (10) dias habiles, contados desde o seguinte ao de recepcion do
requirimento, emende ou complete a solicitude, coa indicacion de que, se non o fai asi, se
tera por desistida da sua peticion, logo de resolucion, que debera ser ditada nos termos
previstos no artigo 21 da Lei 39/2015, do 1 de outubro, do procedemento administrativo
comun das administracions publicas.

3. Sen prexuizo do disposto no paragrafo anterior, en calquera fase do procedemento
anterior a proposta de resolucion poderaselle requirir a persoa solicitante que achegue ain-

formacion e documentacién complementaria que se considere conveniente para a correcta
definicion, avaliacion e comprobacién da solicitude presentada.

4. O Servizo de Conservacion da Biodiversidade emitira informes a Subdireccion Xeral
de Biodiversidade e de Recursos Cinexéticos e Piscicolas para que esta continlie coa sua
tramitacion.

5. Unha vez recibidos os informes e a documentacion, a Subdireccion Xeral de Biodi-
versidade e de Recursos Cinexéticos e Piscicolas, como 6rgano instrutor, realizara as pro-
postas de resolucion das solicitudes a Direccidén Xeral de Patrimonio Natural ata esgotar o
crédito consignado para o efecto.

Artigo 16. Resolucion e recursos

1. De conformidade co establecido no artigo 7 da Lei 9/2007, do 13 de xufo, a compe-
tencia para a concesion das axudas reguladas nesta orde correspéndelle & persoa titular
da Conselleria de Medio Ambiente e Cambio Climatico. A resoluciéon que pofa fin ao pro-
cedemento sera motivada con suxeicion ao establecido nas bases reguladoras desta orde.

2. O prazo maximo para resolver sera de tres meses, contados desde o dia seguinte ao
remate do prazo de presentacion das solicitudes. Transcorrido o prazo sen que se ditase
resolucion expresa, as persoas solicitantes poderan entender desestimada a sua solicitu-
de nos termos previstos no artigo 21 da Lei 39/2015, do 1 de outubro, e no artigo 23.5 da
Lei 9/2007, do 13 de xufio.

3. Aresolucion ditada, segundo o disposto no numero 1 deste artigo, pora fin a via ad-
ministrativa e contra ela poderase interpor recurso potestativo de reposicion ante a persoa
titular da Conselleria de Medio Ambiente e Cambio Climatico no prazo dun mes a partir
da notificacién da resolucién, ou ben impugnala directamente ante o Tribunal Superior de
Xustiza de Galicia no prazo de dous meses se a resolucion fose expresa, de acordo co
disposto nos artigos 123 e 124 da Lei 39/2015, do 1 de outubro, e 46 da Lei 29/1998, do 13
de xullo, da xurisdicion contencioso-administrativa.

4. En ningun caso se concederan aboamentos a conta ou pagamentos anticipados.
Artigo 17. Aceptacion da axuda concedida

O outorgamento da subvencion debe ser aceptado polas persoas ou entidades intere-
sadas que sexan propostas como beneficiarias no prazo maximo de dez (10) dias desde

a sua notificacion, coas condicidns especificas recollidas nesta orde. No caso de que a
persoa ou entidade beneficiaria non comunique a sua aceptacion dentro do prazo indicado,
considerarase que se entende tacitamente aceptada a axuda concedida.

Artigo 18. Transparencia e bo goberno

1. Debera darse cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xufio, de subvenciéons de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvenciéns estan obrigadas
a subministrar & Administracién, ao organismo ou & entidade das previstas no artigo 3.1 da
Lei 1/2016, do 18 de xaneiro, a que estean vinculadas, logo de requirimento, toda a informa-
cidn necesaria para o cumprimento por aquela das obrigas previstas no titulo | da citada lei.

Artigo 19. Publicidade

1. No prazo maximo de tres meses contados desde a data de resolucién das conce-
sions, publicarase no Diario Oficial de Galicia a relacion de subvencions concedidas, con
indicacion da norma reguladora, persoa beneficiaria, crédito orzamentario, contia e finali-
dade da subvencién.

2. Non obstante o anterior, cando os importes das subvencions concedidas, individual-
mente consideradas, sexan de contia inferior a 3.000 euros, non sera necesaria a publi-
cacion no Diario Oficial de Galicia, que sera substituida pola publicacién das subvencions
concedidas na paxina web da Conselleria de Medio Ambiente e Cambio Climatico.

Artigo 20. Rexistro Publico de Subvencions

1. A concesion das axudas reguladas nesta orde sera obxecto de inscricion no Rexistro
Publico de Axudas, Subvencions, Convenios e de Sancions dependente da Conselleria
de Facenda e Administracion Publica, co fin da ordenacion e cofiecemento da actividade
subvencionable en Galicia.

2. As persoas interesadas teran, en calquera momento, o dereito de acceso, rectifica-
cion, cancelacién e oposicion dos seus datos, que figuren no Rexistro Publico de Sub-
vencions, de conformidade co establecido na Lei organica 3/2018, do 5 de decembro, de
proteccion de datos persoais e garantia dos dereitos dixitais.

3. A solicitude para ser persoa beneficiaria das axudas incluidas nesta orde levara impli-
cita a autorizacion, no suposto de que se lle conceda a axuda solicitada, para a inscricion,
no Rexistro Publico de Axudas, Subvencions, Convenios e de Sanciéns dependente da
Conselleria de Facenda e Administracion Publica, dos datos facilitados & Xunta de Galicia
na solicitude. Non obstante, as entidades solicitantes poderan denegar expresamente o
seu consentimento a inscricion dos seus datos no Rexistro Publico de Subvencidons cando
concorra, algunha das circunstancias previstas na alinea d) do nimero 2 do artigo 15 da
Lei 9/2007, do 13 de xufio.

4. En cumprimento do disposto no artigo 20 da Lei 38/2003, do 17 de novembro, xeral
de subvencioéns, o texto da convocatoria e a informacion requirida no ordinal oitavo do
devandito artigo seran comunicados & Base de datos nacional de subvencions (BNDS). A
BNDS daralle traslado ao Diario Oficial de Galicia do extracto da convocatoria para a sua

publicacion.
Artigo 21. Pagamento
1. O pagamento corresponderase coa contia indicada no artigo 6 desta orde.

2. Para o pagamento da axuda sera imprescindible que as persoas beneficiarias estean
ao dia nas suas obrigas tributarias e da Seguridade Social e que non tefan pendente de
pagamento ningunha outra débeda por ningun concepto coa Administracion publica da Co-
munidade Auténoma. De acordo co establecido no artigo 12, o érgano xestor das axudas
podera obter dos organismos competentes as citadas certificacions.

3. O pagamento das axudas efectuarase mediante transferencia na conta bancaria in-
dicada na solicitude.

Artigo 22. Crédito orzamentario

1. Esta convocatoria de axudas tramitase de acordo co establecido no artigo 25 do De-
creto 11/2009, do 8 de xaneiro, polo que se aproba o Regulamento da Lei 9/2007, do 13 de
xuno, de subvencions de Galicia, no que se regula a tramitacion anticipada de expedientes
de gasto. Por iso, a sua eficacia queda condicionada a existencia de crédito axeitado e
suficiente nos orzamentos da Comunidade Auténoma de Galicia para o proximo ano 2025

no momento resolucion.

2. As axudas concedidas ao abeiro desta orde seran financiadas pola Conselleria de Me-
dio Ambiente e Cambio Climatico, con cargo a aplicacion orzamentaria 06.04.541B.480.1
dos orzamentos xerais da Comunidade Autdbnoma para o ano 2025. O importe asignado é
de corenta mil euros (40.000 €).

3. O importe consignado, asi como a aplicacion a que se impute, podera ser ampliado
en funcion das disponibilidades orzamentarias sen que iso dea lugar a apertura dun novo
prazo de presentacion de solicitudes, salvo indicacion expresa en contrario na orde que
se publique para os efectos. En todo caso, a concesién das axudas estara condicionada a
existencia de crédito adecuado e suficiente no momento da resolucién da concesion.

4. A Conselleria de Medio Ambiente e Cambio Climatico podera aumentar o orzamento
disponible para o financiamento desta orde cando o incremento derive:

a) Dunha xeracion, ampliacion ou incorporacién de crédito.

b) Da existencia de remanentes doutras convocatorias financiadas con cargo ao mesmo
crédito ou a créditos incluidos no mesmo programa ou en programas do mesmo servizo.

¢) Dunha transferencia de crédito se o procedemento de concesion da subvencion é o o
previsto no artigo 19.2 da Lei 9/2007, do 13 de xuio.

d) No suposto previsto no artigo 25.3 do Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xufo.

5. As solicitudes que non se poidan conceder por falta de dispofibilidade orzamentaria
atenderanse con cargo a convocatoria do ano seguinte, de se producir.

Artigo 23. Disposicions xerais

1. O réxime de infracciéns e sanciéns aplicable sera o establecido no titulo IV da
Lei 9/2007, do 13 de xufio, asi como na normativa reguladora do procedemento adminis-
trativo comun.

2. Toda alteracion das condicidns tidas en conta para a concesién da subvencion e,
en todo caso, a obtencién concorrente doutras outorgadas por outras administracions ou
entes publicos ou privados, nacionais ou internacionais, podera dar lugar a modificacion
da resolucién de concesién, de acordo co disposto no artigo 17.4 da Lei 9/2007, do 13 de
Xuno.

3. As persoas ou entidades beneficiarias estan obrigadas a someterse as actuacions
de comprobacion e control que poidan efectuar os servizos competentes da Conselleria
de Medio Ambiente e Cambio Climatico, asi como a facilitar toda a informacion que lles
sexa requirida pola Intervencion Xeral da Comunidade Auténoma, o Tribunal de Contas e o
Consello de Contas no exercicio das suas funcions de fiscalizacion e control do destino das
axudas, asi como a que lles requira calquera 6rgano comunitario de inspeccion ou control,
de acordo co establecido no artigo 11 da Lei 9/2007, do 13 de xufio.

4. Procedera a revogacion das axudas concedidas, asi como o reintegro total ou parcial
das contias percibidas e a exixencia dos xuros de demora, de acordo co establecido no
artigo 36 da Lei 9/2007, do 13 de xufio, nos casos e nos termos previstos no seu artigo 33.

Disposicion adicional unica. Delegacion de competencias

Autorizase expresamente a persoa titular da Direccion Xeral de Patrimonio Natural para
actuar por delegacién da persoa titular da Conselleria de Medio Ambiente e Cambio Cli-
matico para resolver a concesion, denegacion, modificacion ou outras incidencias das sub-
vencions previstas nesta orde.

Asi mesmo, deléganse na persoa titular da Direccién Xeral de Patrimonio Natural as
facultades relativas aos procedementos de reintegro sinaladas no titulo Il da Lei 9/2007, do
13 de xufo, de subvencions de Galicia.

Disposicion derradeira primeira. Desenvolvemento

Facultase a persoa titular da Direccién Xeral de Patrimonio Natural para que diten, no
ambito das suas competencias, as instrucions necesarias para o cumprimento do estable-
cido nesta orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 20 de decembro de 2024

Angeles Vazquez Mejuto
Conselleira de Medio Ambiente e Cambio Climatico

i CONSELLERIA DE ANEXO |
o] XUNTA MEDIO AMBIENTE E

R DE GALICIA | camsio cLimaTIco

PROCEDEMENTO CODIGO DE PROCEDEMENTO DOCUMENTO
AXUDAS PARA FOMENTAR A ADOPCION DE ANMAIS DOMESTICOS DE COMPARIA MT811C SOLICITUDE

DATOS DA PERSOA SOLICITANTE
IDENTIFICACION
TIPO NUM. PAIS EMISOR

NOME PRIMEIRO APELIDO SEGUNDO APELIDO

SEXO

ENDEREZO
PAIS

TIPO NOME DA ViA NUM. BLOQ. ANDAR PORTA

CODIGO POSTAL PROVINCIA CONCELLO LOCALIDADE

CONTACTO
PREFIXO TELEFONO 1 PREFIXO TELEFONO 2

CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio valido en dereito)

IDENTIFICACION

TIPO NUM. PAIS EMISOR
NOME/RAZON SOCIAL PRIMERO APELIDO SEGUNDO APELIDO
SEXO

> CONSELLERIA DE ANEXO |
e XUNTA MEDIO AMBIENTE E (continuacion)

RH DE GALICIA | CaMBIO CLIMATICO

DATOS PARA OS EFECTOS DE NOTIFICACION
Enviaranse avisos da posta & disposicién da notificacion ao correo electronico e/ou teléfono mobil facilitados a seguir € que poderan cambiar en calquera momento a través de
Notifica.gal:

PREFIXO TELEFONO MOBIL CORREO ELECTRONICO

ELECCION DO MEDIO DE NOTIFICACION PREFERENTE

As persoas obrigadas a relacionarse a través de medios electrénicos coa Administracion deberan optar, en todo caso, pola notificaciéon por medios electrénicos, sen que sexa
valida para elas nin produza efectos unha opcion diferente.

(o) Bectrénica a través do Sistema de notificacion electronica de Galicia-Notifica.gal (https:/notifica.xunta.gal).
S6 se podera acceder a notificacion co certificado electronico ou Chave365.

C Postal (cubrir 0 enderezo postal sé se é distinto do indicado anteriormente).

PAlS
TIPO NOME DA ViA NUM. BLOQ. ANDAR PORTA
CODIGO POSTAL PROVINCIA CONCELLO LOCALIDADE

PARROQUA LUGAR

DATOS BANCARIOS
€ Formato IBAN € Formato BIC

Declaro baixo a mifia responsabilidade que son certos os datos consignados relativos & conta bancaria indicada.

TITULAR DA CONTA NUMERO DE CONTA BANCARIA (24 DIXITOS)
IBAN

DATOS IDENTIFICATIVOS DO ANIMAL

N° animal Namero de microchip

«©
<
—
2
o
(a2}
=}
<
k]
<
<
hid
<
kel
=
(o]
o
o
i
<t
(32}
«©
X
o
S
()}
O
N
D
o))
O}
@)
Q
L
>
(@]

XUNTA

DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




DOG Diario Oficial de Galicia

DOG Num. 16 Venres, 24 de xaneiro de 2025 Pax. 6669

> CONSELLERIA DE ANEXO |
e XUNTA MEDIO AMBIENTE E (continuacion)

RH DE GALICIA | CAMBIO CLIMATICO

A PERSOA SOLICITANTE OU REPRESENTANTE DECLARA:
1. Que, en relacién con outras axudas concedidas ou solicitadas:

c Non solicitou nin se lle concedeu ningunha outra axuda para este mesmo proxecto ou conceptos para os cales se solicita esta subvencion.

C Si solicitou e/ou se lle concederon axudas para este mesmo proxecto ou conceptos para os cales se solicita esta subvencion, que son as que a seguir se relacionan:

ORGANISMO IMPORTE (€)

2. Que todos os datos contidos nesta solicitude e nos documentos que se achegan son certos.
3. Non estar incursa en ningunha das circunstancias previstas no artigo 13 da Lei 38/2003, do 17 de novembro, xeral de subvencions.
4. Non estar incursa en ningunha clase de inhabilitacion para a obtencion de axudas previstas nos nimeros 2 e 3 do artigo 10 da Lei 9/2007, do 13 de xufio, de subvenciéns de Galicia.

5. Estar ao dia no pagamento de obrigas por reintegro de subvencions, conforme o artigo 10.2.g) da Lei 9/2007, do 13 de xufio, de subvencions de Galicia, e o artigo 9 do Regulamento
de subvencions de Galicia, aprobado polo Decreto 11/2009, do 8 de xaneiro, polo que se aproba o Regulamento da Lei 9/2007, do 13 de xufio, de subvencions de Galicia.

6. Non ter sanciéns firmes pendentes de pagamento na via administrativa por infracciéns tipificadas na Lei 50/1999, do 23 de decembro; na Lei 4/2017, do 3 de outubro, ou na Lei
7/2023, do 28 de marzo.

7. Comprometerse a non realizar a transmision do animal a outra persoa distinta da persoa beneficiaria durante toda a vida do animal, agas nos supostos previstos no artigo 5 da orde de
axudas.

DOCUMENTACION QUE SE PRESENTA OU XA PRESENTADA CON ANTERIORIDADE
|_ Certificado do persoal facultativo veterinario, segundo o modelo do anexo |l, que preste os seus servizos para o centro de recollida autorizado en que estea o animal.

|_' Copia da factura ou documentos de valor probatorio equivalente en que se detallen os custos derivados dos tratamentos profilacticos fornecidos (desparasitacion e vacinacion), da
identificacion e da esterilizacion, segundo proceda, emitida a nome da persoa adoptante. O citado documento vira acompafiado da xustificacion do pagamento efectivo dos gastos
en que se incorreu, a través da copia da transferencia bancaria, certificacion bancaria ou extracto de pagamento. Non obstante, para estes efectos, e consonte o disposto no
artigo 42.3 do Regulamento da Lei 9/2007, do 13 de xufio, de subvencions de Galicia, no caso de importes inferiores a 1.000 €, a documentacion acreditativa do gasto e do
pagamento podera consistir no correspondente xustificante de recepcion do provedor.

|_ Copia da solicitude de inscricién ou de troco de persoa propietaria no Regiac.
|_ Copia da licenza municipal expedida a nome da persoa adoptante, de tratarse de animais que tefien a consideracién de potencialmente perigosos.

[~ Certificado sanitario, expedido por persoal facultativo veterinario, da situacion sanitaria do animal e a inexistencia de enfermidades ou sintomas que o poidan facer potencialmente
perigoso, asi como que o animal carece de lesions ou cicatrices que puidesen estar relacionadas coa utilizacion do animal en pelexas ou outras activdades prohibidas, de tratarse
de animais que tefien a consideracién de potencialmente perigosos.

ORGANO COD. PROC. ANO

|_' Documento acreditativo da representacion por calquera dos medios sinalados no artigo 5 da Lei 39/2015, do 1 de
outubro, do procedemento administrativo comuin das administracions publicas, e do artigo 32 do Real decreto
203/2021, do 30 de marzo, polo que se aproba o Regulamento de actuacion e funcionamento do sector publico
por medios electrénicos.

CONSELLERIA DE ANEXO
XUNTA MEDIO AMBIENTE E (continuacion)

DE GALICIA | caMBIO CLIMATICO

COMPROBACION DE DATOS

Os documentos relacionados seran obxecto de consulta s administracions publicas. No caso de que as pers
opofian a esta consulta, deberan indicalo no recadro correspondente e achegar unha copia dos documentos.
DNl ou NIE da persoa solicitante

DNIou NIE da persoa representante

Certificado de estar ao dia no cumprimento de obrigas coa Seguridad Social

Certificado de estar ao dia no cumprimento de obrigas coa Facenda de Comunidade Auténoma de Galicia
Inscricion do animal adoptado no Regiac

Non ter sancions firmes pendentes de pagamento na via administrativa por infraccions tipificadas na Lei 50/1999, do 23 de
decembro, sobre o réxime xuridico da tenza de animais potencialmente perigosos; na Lei 4/2017, do 3 de outubro, ou na Lei 7/2023,
do 28 de marzo

Non estar inhabilitado para a tenza de animais

Concesions de subvencions e axudas

Inhabilitaciéns para obter subvencions e axudas

CONSENTIMENTO PARA A COMPROBACION DE DATOS

A persoa i autoriza a Ita a outras admini: ions pablicas dos intes datos. De non izar a ita, AUTORZO A CONSULTA
debera achegar o documento correspondente.

Certificado de estar ao dia no pagamento de obrigas tributarias coa AEAT C s € Non

interesadas se OPOROME A CONSULTA

e T o o o

INFORMACION BASICA SOBRE A PROTECCION DE DATOS PERSOAIS
Responsable do tratamento  Xunta de Galicia. Conselleria de Medio Ambiente e Cambio Climéatico.

Tramitar este procedemento, verificar os datos e documentos que a persoa interesada achegue na sua solicitude para comprobar a exactitude destes, levar a
Finalidades do tratamento cabo as actuacions administrativas que deriven e informar sobre o estado de tramitacion. Asi mesmo, os datos persoais incluiranse na Carpeta cidada de cada
persoa interesada para facilitar o acceso & informacion, tanto persoal como de carécter administrativo.

O cumprimento dunha mision realizada en interese publico ou no exercicio de poderes publicos derivada dunha competencia legalmente atribuida ao responsable
do tratamiento, asi como o cumprimiento de obrigas legais impostas ao dito responsable (artigo 6.1, letras c) e e) do RXPD e 8 da Lei organica 3/2018, do 5 de
Lexitimacion para o decembro, de proteccion de datos persoais e garantia dos dereitos dixitais). En concreto, a competencia e as obrigas previstas nos preceptos basicos da Lei
tratamento 38/2003, do 17 de novembro, xeral de subvencions, e da Lei 19/2013, do 9 de decembro, de transparencia, acceso & informacion publica e bo goberno, asi como
na Lei 9/2007, do 13 de xufio, de subvenciéns de Galicia, na Lei 39/2015, do 1 de outubro, do procedemento administrativo comin das administraciéns publicas,
na Lei 1/2016, do 18 de xaneiro, de transparencia e bo goberno, e na Lei 4/2019, do 17 de xullo, de administracion dixital de Galicia.

Destinatarias dos datos As administracions publicas no exercicio das stias competencias.
As persoas interesadas poderan solicitar o acceso, rectificacion, oposicion, limitacion, portabilidade e supresion dos seus datos ou retirar, de ser o caso, o
Exercicio de dereitos consentimento outorgado a través da sede electronica da Xunta de Galicia ou nos lugares e rexistros establecidos na normativa reguladora do procedemento
administrativo comdn, segundo se recolle en (https://w w w .xunta.gal/exercicio-de-dereitos).
Contacto coa persoa

delegada de proteccién de (https://w w w .xunta.gal/informacion-xeral-proteccion-datos)
datos e mais informacion

> CONSELLERIA DE ANEXO |
] KXUNTA MEDIO AMBIENTE E (continuacion)

RH DE GALICIA | CaMBIO CLIMATICO

LEXISLACION APLICABLE
o Orde do 20 de decembro de 2024 pola que se establecen as bases reguladoras das axudas para fomentar a adopcién de animais domésticos de compafiia abandonados acollidos
nos centros de recollida autorizados da Comunidade Auténoma de Galicia, e se procede & stia convocatoria para o ano 2025 (cédigo de procedemento MT811C).

SINATURA DA PERSOA SOLICITANTE OU REPRESENTANTE

Lugar e data

de de

Direccion Xeral de Patrimonio Natural

Rl XUNTA CONSELLERIA DE
B4 DE GALICIA | ESEHIMTRE ANEXOTI

CERTIFICADO DO PERSOAL FACULTATIVO VETERINARIO

DATOS DO PERSOAL FACULTATIVO VETERINARIO
IDENTIFICACION
TIPO NUM. PAIS EMISOR

NOME PRIMEIRO APELIDO SEGUNDO APELIDO

N° COLEXIACION N° DE VETERINARIO/ACTUANTE

ENDEREZO
PAIS

\ESPANA \

TIPO NOME DA ViA NUM.  BLOQ. ANDAR  PORTA

CODIGO POSTAL PROVINCIA CONCELLO LOCALIDADE

PARROQUIA LUGAR

CONTACTO
PREFIXO TELEFONO 1 PREFIXO TELEFONO 2

CORREO ELECTRONICO

IDENTIFICACION DO ESTABLECEMENTO DE ANIMAIS ABANDONADOS PARA O CAL SE REALIZARON OS SERVIZOS
VETERINARIOS DETALLADOS

CODIGO DE REXISTRO DO NUCLEO ZOOLOXICO (REGANUZ) DENOMINACION

ENDEREZO CODIGO POSTAL  CONCELLO

DATOS SOBRE OS ANIMAIS
ANIMAL’ 1 ‘
N° DE MICROCHIP
«© .
o Especie
—
2 Raza
3
5 Sexo
§ Apto para a adopcion (Sl (O NON
X Esterilizacién cirdrxica O'sl () NON En caso afirmativo (debe indicarse a data no seguinte Data:
& recadro)
e Identificacion: implantacion de . . o .
'§ microchip, inscricion no Regiac O'sl (O)NON IE:chzj;sr?))aflrmatwo (debe indicarse a data no seguinte Data:
L('., e expedicion do pasaporte
o s En caso afirmativo (debe indicarse a data no seguinte A
QI Desparasitacion O Sl (ONON recadro) Data:
S s En caso afirmativo (debe indicarse a data no seguinte
8 Vacinacion (Sl (ONON recadro) Data:
X

«in CONSELLERIA DE
e XUNTA MEDIO AMBIENTE E ANEXO Il

B¢l DE GALICIA | camsio cLIMATICO (continuacion)

INFORMACION BASICA SOBRE A PROTECCION DE DATOS PERSOAIS

Responsable do tratamento  |Xunta de Galicia. Conselleria de Medio Ambiente e Cambio Climatico.

Tramitar este procedemento, verificar os datos e documentos que a persoa interesada achegue na sua
solicitude para comprobar a exactitude destes, levar a cabo as actuacions administrativas que deriven e
informar sobre o estado de tramitacion. Asi mesmo, os datos persoais incluiranse na Carpeta cidada de cada
persoa interesada para facilitar o acceso a informacion, tanto persoal como de caracter administrativo.

Finalidades do tratamento

O cumprimento dunha mision realizada en interese publico ou no exercicio de poderes pUblicos
derivada dunha competencia legalmente atribuida ao responsable do tratamento, asi como o
cumprimento de obrigas legais impostas ao dito responsable (artigo 6.1, letras c) e e€) do RXPD e 8
da Lei organica 3/2018, do 5 de decembro, de proteccion de datos persoais e garantia dos
dereitos dixitais). En concreto, a competencia e as obrigas previstas nos preceptos basicos da
Lei 38/2003, do 17 de novembro, xeral de subvencions, e da Lei 19/2013, do 9 de decembro,
de transparencia, acceso a informacion publica e bo goberno, asi como na Lei 9/2007, do 13 de
xuno, de subvencions de Galicia, na Lei 39/2015, do 1 de outubro, do procedemento administrativo
comin das administracions plblicas, na Lei 1/2016, do 18 de xaneiro, de transparencia e bo
goberno, e na Lei 4/2019, do 17 de xullo, de admini: tracion dixital de Galicia

Lexitimacion para o
tratamento

Destinatarias dos datos As administracions publicas no exercicio das suas competencias

As persoas interesadas poderan solicitar o acceso, rectificacion, oposicion, limitacion, portabilidade e supresion
dos seus datos ou retirar, de ser o caso, o consentimento outorgado a través da sede electronica da Xunta de
Galicia ou nos lugares e rexistros establecidos na normativa reguladora do procedemento administrativo comdn,
segundo se recolle en https://www.xunta.gal/exercicio-de-dereitos

Exercicio de dereitos

Contacto coa persoa delegada
de proteccion de datos e mais |https://www.xunta.gal/informacion-xeral-proteccion-datos
informacion

SINATURA E SELO DO PERSOAL FACULTATIVO VETERINARIO RESPONSABLE

Lugar e data

Direccion Xeral de Patrimonio Natural

CVE-DOG: g97qgmi0-k634-t0g5-wfd4-txhdhu3qwrh6

